
«Հայաստանի Հանրապետության կառավարության 2011 թվականի մարտի 31-ի 

N 350-Ն որոշման մեջ փոփոխություններ կատարելու մասին» ՀՀ կառավարության որոշման նախագծի կապակցությամբ ներկայացված առաջարկությունների վերաբերյալ
	ՀՀ
	Առաջարկության հեղինակը
	Առաջարկությունը
	Եզրակացություն
	Կատարված փոփոխությունները

	
	ՀՀ արդարադատության նախարարության 15.10.2018թ. թիվ 08/10.2/16246-18 գրություն
	Առաջարկություններ չկան:
	
	

	
	ՀՀ տրանսպորտի, կապի և տեղեկատվական տեխնոլոգիաների նախարարություն 15.10.2018թ. թիվ 08/10.2/16246-18 գրություն
	ՀՀ տրանսպորտի, կապի և տեղեկատվական տեխնոլոգիաների նախարարության կողմից մշակվել և շրջանառության մեջ են դրվել  մի շարք օրենքներում փոփոխություններ կատարելու մասին օրենքների նախագծեր, որոնցում նախատեսվող այլ փոփոխությունների հետ մեկտեղ առաջարկվում է շրջանառությունից հանել տրանսպորտային միջոցների տեխնիկական զննությունը հավաստող կտրոնի պարտադիր պահանջը:
    Օրենքների նախագծերի ընդունման դեպքում նախատեսվում է նաև ուժը կորցրած ճանաչել ՀՀ կառավարության 2011 թվականի մարտի 31-ի  № 350-Ն որոշումը (այսուհետ՝ Որոշում):
    Ելնելով վերոգրյալից հայտնում ենք, որ որոշման մեջ առաջարկվող փոփոխությունները  համարում ենք ոչ նպատակահարմար:
	Հայտնում ենք որ նմանատիպ գործընթաց տեղի է ունեցել նաև 2017 թվականի առաջին եռամսյակում, մասնավորապես. ՀՀ ֆինանսների նախարարության կողմից կածիքի էր ներկայացվել «ՀՀ կառավարության 2011 թվականի մարտի 31-ի N 350-Ն որոշման մեջ փոփոխույթուններ և լրացումներ կատարելու մասին» ՀՀ կառավարության որոշման նախագիծ, ինչին ի պատասխան ՀՀ տրանսպորտի, կապի և տեղեկատվական տեխնոլոգիաների նախարարության կողմից ստացվել է նմանատիտ պատասխան՝ այն է «մշակվել և շրջանառության մեջ են դրվել  մի շարք օրենքներում փոփոխություններ կատարելու մասին օրենքների նախագծեր, որոնց ընդունման արդյունքում շրջանառությունից կհանվի տրանսպորտային միջոցների տեխնիկական զննությունը հավաստող կտրոնի պարտադիր պահանջը»: Արդյունքում, ՀՀ կառավարությունը հաշվի առնելով ՀՀ տրանսպորտի, կապի և տեղեկատվական տեխնոլոգիաների նախարարության հիմնավորումները նպատակահարմար էր համարել դեռևս ձեռնպահ մնալ փոփոխություններ կատարելուց:   
Մինչդեռ, անհրաժեշտ ենք համարում նշել, որ մինչ օրս ՀՀ տրանսպորտի, կապի և տեղեկատվական տեխնոլոգիաների նախարարության կողմից մշակված օրենսդրական փաթեթը չի ընդունվել, հետևաբար Որոշումն էլ ուժը կորցրած չի ճանաչվել, ինչի հետևանքով ՀՀ ֆինանսների նախարարությունը շարունակում է իրականացնել «Կառավարության կառուցվածքի և գործունեության մասին» օրենքից և իր կանոնադրությունից չբխող գործառույթներ:
	


